
Basarri'ri agiriko idaztia 
Ene betiko adiskide ona: Begiko zaizkigun idazleak ez ditugu. irakurri 

gabe utzi oi, ta nik ere ez zureak, Ilbeltzaren 19'an, 307 garren zenbakian 
Bilbo'ko «Anaitasuna» il zaigula-ta idatzi zendunak, idaztera ipiñi nau. 

Ain urtetsu naizen onen iritziak zar usaia izango dutelakoan ez naiz 
ausartzen idaztera, baña gaurkoan, zoritxarrez, ez dauka nereak orain-orain-
go dan zerbaiten esan bearra baizik. 

Adiskide on eta aundiak ziñaten orain ilberri dan nere anai maite Jose 
zana ta zu. Ondo dakizu bere euzkelzaletasun biziaren berri, berak ba, 
bein baño geiagotan orain gaztien euskeraganako maitasunik ezatzaz ari-
tzen giñanean esan oi zidan: «Euskerea gaizkatu nai ba'degu, bearreko egin 
bear degu, ta bearreko, euskeldun geranok zintzo-zintzo beti euskeraz itz 
egiñaz egingo degu». Emendik, bion artean jardun oi gendun zenbateraño 
sartu liteken euskera gizartean, eta zenbateraño bearreko egingo litzaken. 

Jaungoikoari eskerrak oraindik ere asko ta asko gera euskera dakigu-
nak. Baña zoritxarrez baita, asko ta asko, gelenok, errex-errex izketan alde 
bat utzitzen degunok. 

Aziera onak edo «edukazio» onak agintzen duala-ta, sei euskeldun eus-
keraz izketan dauden tokian erdaldun bat sartzen baldin ba da, bertatik bes-
te seirak euskera utziko dute. 

Ez dute agitz au egingo katalalundarrak. Ez orixe! aiek eultzei berena-
ri. Gero esango dute, gaizki eziak dirala ori egiten dutelako, baña ori egi-
ten dutelako guk baño obeto eultzitzen diote beren izkuntzari. Gu ordea obe-
to eziak ei gera. Alajaña! Irabazten degu ba zerbait! Edozein narraxek erres-
petua galdu digu. Ona emen gure aziera onaren ondorea. 

Bestetik, aundi usañeko tokietan, Zirkulo edo zerbait orrelako tokietan, 
ez dute euskeraz egingo, naiz eta an euskeldunak eta euskel-jakitun izene-
koak bildu. Ez dizu aberats euskeldun batek Bankuko lexatilla edo takillan 
euskeraz egingo. Ez ba: leixatillakoak edo barruragokoak ez daki euskeraz-
da! Ez iñungo landola edo ofizinetan, ez denda aundietan, geu dirua ema-
tara juan arren. Ez aien errua. Errua geurea da. 

Euskeraz itz-egitea galerazten digun eragozpenik ez degu; geu gera geu, 
erabiltzen ez degunak, eta... Euskalerrian euskerearen bearrik ez da; bi-
zibidean sartu ta aurrera egiteko. ta an dijoaz gure gazteak Paris'a ta Lon-
dres'a, aien izkuntzak ikastera. Bear bearreko ei da ingeles jakitea, ta 
guraso zabarrak, beren alabatxo gazteak norengana bidaltzen dituzten ziur 
jakin gabe beren ondotik urruti, egundoko arrixkuetara botatzen dituzte; 
bañan beren ondoan, beren magalean ikasi lezaketen euzkera «zertako»? ez 
jakitea apaingarriago euren ustez. 

Ni ez naiz erderearen aurka, ez iñugo izkuntzak ikastearen aurka, bai 
ordea geurearen alde. Eta geurea biziko baldin bada euskera dakigunok 
beti ta edonun zintzo erabilli bear degu batez ere dirua ematera guazen 
tokietan. Eta euskera bearreko egiten ba-degu bizibidea emen euskalerrian 
arkitu nai badegu. ziur nago «habla en cristiano» jaurtitzen digutenak, au-
rrenak izango dira ikastera alegintzen. Eta ondo egina izango litzake. 

Bakoitzak bere buruari ezarri bear diogun bearkuna da au, bakoitzak 
zintzo tasunean bere buruari ezarri bear dion bearkuna; ta bearkuna duala 
ez dakienari irakatsi bear dion bearkuna. 

Ai nork leuzkaken bi edo iru milloe peseta. edo amar Banku baten 
baimentzat utzi ta Txina'ra edo Iparamerika'ra makiña edo edozer tresna 
euskeraz esketzeko, billatuko lukete nork beren izkuntzara itzulia, diru au-
ra berenganatzeko. 

Ludi au diruak darabil, eta dirua irabazteko gure izkuntza bearreko egi-
ten ez degun bitarteanlarri ibilliko da gaxoa. 

Beste geiagok ere bai, baña euskerea maitasunez, gure eliz-gizonen 
artean dabill. Asko ta asko zor dio gaur euskereak elizari. Auxe degu poz-
garri bat eta zerbait itxaropen poztutzen gaituna. Izan ere Maitasuna Jaun-
goikoaren doaia da-ta, eliz-gizonak Jaungoikoari emanak diran gizon oiek. 
Bera'gandik artu degun izkuntza guretzat eman digun izkuntza, beste zio 
gabe ere nola maitatu ez? 

Ene BASARRI adiskide on, zurera noa: Bizkai baten, Bizkai aundi ta 
aberats ortan ANAiTASUNA izen ederdun amabostean beingo aldizkari bat 
bizi ezin? Lotsagarria bene-benetan! 

Orra neure barruan gorde ezin nuan esan nai guzia zeuri esanaz arin-

MUJIKA'TAR TENE 


